
Tigrinja 

ሓበሬታታት ብዛዕባ ግዜ 
ትጽቢት  

ኣብያተጽሕፈት ጉዳያት ወጻእተኛታት/UDI ብዛዕባ ሕቶ ዑቚባ (ጽወና) ዝምልከቱ 
ጉዳያት ምስናይቕረታ ነዊሕ ግዜ ትጽቢት ኢዩ ዘለዎ 
እዘን ዝሓለፋ መወዳኣታ ዓመታት ብርክት ዝበሉ ሰባት ኢዮም ዑቚባ ክሓቱ ጸኒሖም፡ ከም ዝደለናዮ ንከነሳልጦምን 
ከነቃላጥፎምን ግና እዂላት ኣሳለጥቲ የብላንን። ከም ውጺኡቱ ድማ ኣብያተጽሕፈት ጉዳያት ወጻእተኛታት ብዝሒ ጉዳያት ሓተቲ 
ዑቚባ እናተደርደሮ ብምምጽኡ ነዊሕ መስርዕ ክፈጥረሉ ብምኽኣሉ መልሲ ዝህበሉ ግዜ እናነውሖ ክመጽእ ክኢሉ’ሎ። ጌና 
ቊሊሕ ዘይበልናዮም ሓያሎ ጉዳያት ዓመተ 2022 እውን ኣለውና ኢዮም። 

ስለዚ ድማ መልሲ ጉዳይካ ከይመጽኣካ ነዊሕ ግዜ ክበልዕ ይኽእል ኢዩ። ግዜ ይብላዕ ድኣ’ምበር፡ ጉዳይካ ረሲዑናዮ’ና ማላት 
ኣይኰነን፡ ኣብ ኣሳልጦ መስርሕና ኣትዩ ከም ዘሎ ግና ከነጋናዝበካ ንፈቱ። 

ድሕሪ እቲ ቃለመሕተት መስ ኣካየድናልካ፡ መልሲ ጉዳይካ ብቚልጡፍ ንክመጽኣካ ዘሎ ተኽእሎ ልዑል ኢዩ። ኰይኑ ከብቅዕ ግና፡ 
ኣብ ገለ ገለ ጉዳያት ዝያዳ ምምጽራያት ንከነካይድ ዘገድደና ገለ ሓበሬታታት ዝመጽኣሉ እዋናት ኣሎ፡ ሓድሽ ሓበሬታ ብምምጽኡ 
ድማ ተወሳኺ ምምጽራያት ንከነካይድ ንግደድ። ሳዕቤኑ ድማ ርኢና ክሳብ ውሳኔ ኣሕሊፍና መልሲ ንህበካ ንውሕ ዝበለ ግዜ 
ይወስደልና ብምዃኑ ኢዩ። 

ወላ እንተተወኪስካና ጉዳይካ ቀለጢፉ ይሳለጥ ኢዩ ማለት ኣይኰንነ። ወላ ሓንቲ ከይተሓበረካ ስቕ ኢልካ ነዊሕ ክትጽበ ከቢድ 
ከም ምዃኑ ዘይርዳኣና ኣይኰነን። መልሲ ጉዳይካ ኣብ ዝቐለጠፈ ተሳሊጡ ንክመጽኣካ ዝከኣለና ክንጽዕር ከም ምዃና ግን ቃል 
ንኣትወልካ። 

ኣብያተጽሕፈት ጉዳያት ወጻእተኛታት/UDI ንሕቶታት ጉዳያት ዑቚባ ብኸመይ 
ይርእዮምን የሳልጦምን፧ 
ብወገንና ከም ዝከኣል መጠን ንመብዛሕቲኦም እቶም ኣብ ሃገራዊ ማእከል መቐበል ንዝተቐበልናዮም ሓተቲ ዑቚባ ቃለመሕተት 
ከነካይደሎም ኢና ንህቅን፡ ማዕረ-ማዕረ እዚ ኸኣ ቃለመሕተት ዘካይዱን ነቶም ዝነውሐ ዝጸንሑን ጉዳዮም ዘሳልጥሎም ተሓዝቲ 
ጉዳያት እናሃለውና ኢዮም። ብተወሳኺ ድማ እዞም ዝስዕቡ ጉዳያት ኢና ከነቐድም ንግደድ፡ 

• ጉዳያት መስርሕ-ደብሊን 
• ጉዳያት ሕቶ ሓተቲ ዑቚባ ትሕቲ ዕድመ 
• ቈልዑ ንዘለዎም ስድራቤታትን 

ይኹን ድኣ’ምበር ጉዳይካ ኣካል ናይ’ዞም እነቐድሞም ጉጅለታት እንተዘይኰይኑ፡ መልሲ ምምጽኡ ኣይተርፎን ኢዩ፡ ክሳብ ዝመጽእ 
ግና ንውሕ ዝበለ ግዜ ክበልዕ ከም ምዃኑ ኣብ ግምት ከተእትዎ ኣለካ። 

ንገሊኦም መልሲ ስለምንታይ ኢዩ ኣቐዲሙ ዝመጽኦም፧ 
ብድሕሬኻ ዑቚባ ንዝሓተቱ መልሲ ሕቶ ጉዳዮም ቅድሜኻ ዝመጽኦም ኣጋጢሙካ ይዀውን ኢዩ፡ ስለ ዝዀነ ግና ጉዳይካ ገለ 
ኣበር ሃልይዎ ኰይኑ ማለት ኣይኰነን። 

• እንተድኣ ኣብቲ ሃገራዊ መቐበል ማእከል ሓተቲ ዑቕባ እንከለኻ ቃለመሕተት ኣካዪድናልካ፡ መልሲ ሕቶ ጉዳይካ ኣብ 
ዝቐልጠፈ ንክመጽኣካ ዘሎ ተኽእሎ ኣዝዩ ልዑል ኢዩ። ዑቚባ ዝሓቱ ብምብዝሖም ግና ንኹሎም እቶም ዑቚባ 
ዘዝሓተቱ፡ ኣብቲ ሃገራዊ መቐበል ማእከል ሓተቲ ዑቕባ እንከለው ቃለመሕተት ንከነካይደሎም ከነርክበሎም 
ኣይንኽእልን ኢና። 



• እንተድኣ ቃለመሕተት ከየካየድናልካ ናብ ካልእ መዓስከር ተሰጋጊርካ፡ ንቃለመሕተት ክትጽዋዕን ጉዳይካ ክሳዕ ዝርአንን 
ዝውሰንን ንውሕ ዝበለ ግዜ ክበልዕ ይኽእል ኢዩ።  

ኣብቲ ሃገራዊ መቐበል ማእከል ሓተቲ ዑቕባ እንከለኻ ቃልመሕተት ንከነካይደልካ ነርክበልካ ዲና ኣይነርክበልካን ከከም ጻዕቂ 
ብዝሒ ሓተቲ ዑቚባ ኢዩ ዝውስኖ። ከምኡ እውን ኣብ ቋንቋኻ እኹላት ቶርጉምቲ ኣለውና ዶ የብልናን፡ ቃለመሕተት 
እነካይደሎም ናጻ ዝዀኑ ክፍልታት/ቤት ጽሕፈትታ እውን እኹላት ኣለውና ዶ የብልናን ካብቶም ንዓቕምታትና ዝውስኑ ኢዮም። 

ብተወሳኺ ዕቚባ ዝሓቱ ሰባት በብዓይነቶም ዝዀኑ ምኽንያታት ኢዮም ዘለዎም፡ ስለ ዝዀነ ኸኣ ኣብ ገለ ገለ ጉዳያት ናይቶም 
ሓተቲ ዑቚባ ምምጽራያት ንከነካይድ ግዜ የድልየና ኢዩ። ስለዚ ድማ ዑቚባ ንዝሓተትካ፡ ንውሕ ዝበለ ግዜ ንክትጽበ ትግደድ። 

መጋቢት 2023 

